
Ба шурои диссертатсионии 6D.KOA-003 дар 
назди Донишгоҳи миллим Тоҷикистон 
(734025, Ҷумҳурии Тоҷикистон, ш. 
Душанбе, к. Буни Ҳисорак, шаҳраки 

ТАҚРИЗИ
муқарризи расмӣ - номзади илмҳои иқтисодӣ, Шамсиддинов 
Мизроб Мирзонабиевич ба диссертатсияи Ҳукматов 
Давлатҷон Ҷамшедович дар мавзуи “Рушди низоми назорати 
дохилй дар раванди идоракунии фаъолияти корхонаҳои 
кишоварзй (дар мисоли Ҷумҳурии Тоҷикистон)”, ки барои 
дарёфти дараҷаи илмии номзади илмҳои иқтисодӣ аз рӯйи 
ихтисоси 08.00.08 - Баҳисобгирии муҳосибӣ ва аудит пешниҳод 
шудааст.

Мутобиқати диссертатсия ба шиносномаи ихтисоси илмй

Диссертатсияи Ҳукматов Давлатҷон Ҷамшедович дар мавзуи 
«Рушди низоми назорати дохилй дар раванди идоракунии фаъолияти 

корхонаҳои кишоварзй (дар мисоли Ҷумҳурии Тоҷикистон)», ки барои 

ҳимоя ҷиҳати дарёфти дараҷаи илмии номзади илмҳои иқтисодӣ ба 

Шурои диссертатсионии 6D.KOA-003-h назди Донишгоҳи миллии 

Тоҷикистон пешниҳод шудааст, ки ба бандҳои зерини Шиносномаи 

ихтисоси 08.00.08 - Баҳисобгирии муҳосибӣ ва аудит мувофиқат 
мекунад: 1.10. - Назария ва методологияи буҷасозӣ; 3.1. - Парадигмаҳои 

ибтидой, консепсияҳои бунёдй, принсипҳои асосӣ, постулатҳо ва 
қоидаҳои аудит ва назорат; 3.2. - Асосҳои назариявй ва методологй, 
вазифагузориҳои мақсадноки аудит ва назорат; 3.4. - Санҷиши аудиторй 
ва назоративу омории низоми назорати дохилй; 3.9. - Инкишофи 

методологии комплексии усулҳои аудит ва назорат.

Таҳлили рисола нишон дод, ки муаллиф ба мақсади гузошта расида, 

вазифаҳои гузоштаро пурра иҷро намудааст.
Мубрамияти мавзуи диссертатсия

Рушду инкишофи муносибатҳои бозорй, ки дар шароити муосир бо 
инноватсияҳо ва рақамикунонии равандҳои иқтисодӣ алоқаманданд,

талаботи навро нисбати таъмини самаранокии идоракунии фаъолияти 

субъектони хоҷагидорӣ пешбинй менамояд. Дар чунин шакл сурат 
гирифтани тағйирпазирии таркиб ва мундариҷаи раванду низомҳои 
иқтисодй зарурияти такмили низоми назорати дохилиро ба миён меорад, 
то ин ки дараҷаи ба мақсад мувофиқи самаранокии идоракунии 

фаъолияти субъектони хоҷагидорй, аз он ҷумла корхонаҳои кишоварзӣ 
таъмин карда шавад. Чунки баъди ба даст овардани истикдолияти 
давлатӣ ва гузаронидани ислоҳоти иқтисодӣ дар Ҷумҳурии Тоҷикистон, 
дар шакли моликиятдорй, дар низоми идоракунй, назорат ва танзими 
фаъолияти корхонаҳои кишоварзӣ тағйиротҳои назаррас ба вуҷуд 
омаданд.

Ташаккули шаклу усулҳои муосири хоҷагидорӣ во дор сохтанд, ки 

дар соҳаи кишоварзй низ чун дар дигар соҳаҳои иқтисоди миллй таҷдиди 
низоми идоракунй, беҳтарсозии сифати қабули қарорҳо ва 
истифодабарии усулҳои нави идоракунй амалй гардонда шаванд. 
Инчунин шароитҳои ба таваккал асосёфтаи фаъолияти корхонаҳои 

кишоварзй низ водор месозанд, ки пешбурди назорати дохилй бо 
мақсади самаранокгардонии баҳисобгирии .муҳосибӣ ва идоракунй 
дуруст ба роҳ монда шавад. Аз ин рӯ, дар шароити муосири рушди 
идоракунй ва муносибатҳои иқтисодӣ, ташкили механизми самараноки 

низоми назорати дохилй дар корхонаҳои кишоварзй омили муҳими 
асосноксозӣ ва заминагузори тараққиёти фаъолияти идоракунии онҳо 

маҳсуб мешавад. Маълум аст, ки амалигардонии назорати дохилй дар 
корхонаҳои кишоварзй нисбати корхонаҳои дигар соҳаҳо муҳимтаранд, 

чунки ба натиҷаи фаъолияти онҳо истифодабарии замин, дороиҳои 

биологӣ ва шароитҳои табиӣ-иқлимй таъсиргузоранд ва барои 

баҳодиҳии самаранокии истифодаи захираҳои гуногун (меҳнатӣ, 
молиявй, замин, активҳои биологй) ҳатман низоми назорати дохилии 
мукаммал лозим аст.

Аз ин рӯ, таҳқиқот ва омӯзиши масоили такмил ва рушди низоми 
назорати дохилй дар фаъолияти идоракунии корхонаҳои кишоварзй 

зарурияти рузмарра дошта, зоҳирсозии омилҳо, асосноксозиии самтҳо, 
муайянсозии роҳу усулҳои пешбурди назорати дохилии мутобиқ ба 

шароити муосири фаъолияти корхонаҳо дар маҷмуъ, мухим ва 

аҳамиятнок арзёбй карда мешаванд.

Дараҷаи навгонии натиҷаҳои илмии дар диссертатсия ба дастомада 

ва нуктаҳои илмие, ки барон ҳимоя пешниҳод мешаванд.

Навгонии илмии таҳқиқот омузиши асосҳои назариявӣ-методӣ ва 

коркарди пешниҳодҳо ва тавсияҳои амалй оид ба ташкил ва такомули 

низоми назорати дохилй дар корхонаҳои кишоварзй ифода мекунад. Дар 

раванди таҳқиқот чунин натиҷаҳои илмй ба даст омадаанд, ки дорой 

навгонии илмй мебошанд:

- дар асоси омӯзиши таърихии раванди таҳаввулоти донишҳои 

илмй ва тахдили фаъолияти амалии соҳаи идоракунй ва бахисобгирии 

муҳосибӣ ҳамчун вазифаи идоракунй зарурати ҷорӣ намудани назорат 

дар низоми идоракунии субъектҳои иқтисодӣ асоснок карда шудааст;

- моҳият, муҳтаво, принсипҳо ва шаклҳои ташкили назорати 

дохилй аниқ ва асоснок карда шуда, таъсири хусусиятҳои технологии 

истеҳсолоти кишоварзй ба ташкили назорати дохилй дар корхонаҳои 

кишоварзй муайян карда шудааст, инчунин талаботи иттилоотии 

идоракунй ва пойгоҳи меъёрию ҳуқуқии танзимкунии назорати дохилй 

таҳқиқ карда шудааст.

- дар заминай таҳқиқи фаъолияти корхонаҳои кишоварзй ҳамчун 

объекти назорат самтҳои рушди назорати дохилй дар низоми 

идоракунии корхонаҳои кишоварзй муайян карда шудаанд.

- дар асоси омузиши амсилаи ташкили низоми назорати дохилй дар 

мамлакатҳои хориҷӣ воситаҳои методии мукаммал, аз ҷумла тартиби 

баҳодиҳии самаранокии низоми назорати дохилй, низомномаи аудити 

дохилии равандҳои фаъолият барои таъмини кори самараноки низоми 

назорати дохилй дар корхонаҳои кишоварзй таҳия шуда, амсилаи 

иттилоотии он коркард шудааст.

- буҷетикунонӣ ҳамчун унсури низоми назорати дохилӣ асоснок 

карда шуда, марҳилаҳои раванди татбиқи буҷетикунонй дар корхонаҳои 

кишоварзӣ таҳия шуда, тавсияҳо методии амсилаи ташкили низоми 

назорати дохилӣ аз руйи марказҳои масъулият дар корхонаҳои 

кишоварзй коркард ва пешниҳод карда шудаанд.

- методикам ҳисобкунии самаранокӣ, арзёбии сифат, ташхис ва 

назораи кори низоми назорати дохилӣ барои корхонаҳои кишоварзӣ 

таҳия гардидааст, ки ба талаботи стандартҳои байналмилалӣ ҷавобгӯ 

мебошад, тавсияҳо оид ба татбиқи методикаи мазкур барои арзёбии 

низомҳои баҳисобгирии муҳосибӣ ва назорати дохилӣ дар корхонаи 

мушаххас пешниҳод карда шудаанд.

Асоснокӣ ва эътимоднокии хулосаҳо ва тавсияҳои диссертатсия

Хулоса ва тавсияҳои дар диссертатсия овардашуда бо роҳи таҳлили 

илмии натиҷаҳои тадқиқоти назариявию таҷрибавӣ асоснок буда, ба 

такмил ва рушди низоми назорати дохилии корхонаҳои кишоварзӣ 
равона карда шудаанд, ки асоснокии баҳисобгирии идоракуниро таъмин 

карда метавонанд. Дараҷаи эътимоднокии хулосаҳо дар асоси қонунҳо 

ва санадҳои меъёрии Ҷумҳурии Тоҷикистон, барномаҳо ва стратегияҳои 

Ҳукумати Ҷумҳурии Тоҷикистон, маълумот ва нашрияҳои даврии 

Агентии омори назди Президента Ҷумҳурии Тоҷикистон, Вазорати 

кишоварзӣ, иттилооти баҳисобгирии муҳосибӣ, ҳисоботи молиявӣ ва 

идоракунии корхонаҳои кишоварзии Ҷумҳурии Тоҷикистон, маводи 

конференсияҳо, ва интишороти даврии соҳаи баҳисобгирии муҳосибӣ, 

назорат ва аудита дохилӣ асоснок карда шудаанд, ки ҳуҷҷатҳои 

тасдиқкунанда дар бораи ҷорй намудани хулосаю пешниҳодҳо ба ҳисоб 

мераванд. Дар маҷмуъ, хулосаю натиҷаҳои эътимодноки бадастомада, 

бо истифодаи усулҳои умумӣ ва махсуси илмӣ: таҳлилӣ, синтез, 

муқоисакунӣ, индуксия ва дедуксия, таҳлили оморӣ ва таҳқиқота 

монографӣ тасдиқ гардидаанд.

Тавсифи умумии кори диссертатсионй

Сохтори кори диссертатсионй, гузориши мақсаду вазифа, 

натиҷагирӣ ва мантиқии алоқамандии онҳо, тасдиқ мекунанд, ки 

муаллиф масъалаҳои гузошташударо амиқ дарк намуда, ҷанбаҳои 

таҳлили васеи муаммоҳои рушд ва такомули низоми назорати дохилӣ 

дар корхонаҳои кишоварзй, асосҳои назаривию методологиро дар ин 

самт метавонад такмил диҳад.

Диссертатсия аз муқаддима, се боб, баррасии натиҷаҳо, хулоса, 

рӯйхати адабиёт иборат мебошад. Ҳаҷми умумии кор 197 саҳифаи матни 

компютериро ташкил додааст, ки аз 24 расм, 24 ҷадвал ва рӯйхати 

адабиёт, ки аз 197 номгӯй иборат аст, таркиб ёфтааст.

Дар боби якуми диссертатсия - «Асосҳои назариявй ва методологии 
пешбурди назорат дар соҳаи кишоварзй», ки қисмати назариявӣ ва 
методологиро ташкил медиҳад, раванди таҳаввули назорат ҳамчун 
вазифаи идоракунии таҳқиқ карда шуда, алоқаи назорат бо 
баҳисобгирии муҳосибӣ равшан сохта шудааст. Дар ин боб моҳияти 
назорати дохилӣ, муҳтаво, принсипҳо ва шаклҳои ташкили он дар 
шароити муосир баррасӣ гардида, инчунин хусусиятҳои фаъолияти 
корхонаҳои кишоварзӣ ва таъсири онҳо ба ташкили низоми назорати 
дохилӣ мавриди омӯзиш қарор дода шудаанд.

Чунончи муаллиф қайд менамояд, назорати фаъолияти корхона 

вазифаи муҳими идоракунӣ буда, бе мавҷудияти он тамоми дигар 

вазифаҳои идоракунӣ амалй шуда наметавонанд. Бинобар ин, назорат 

воситаи асосии таҳияи сиёсат ва қабули қарорҳои таъминкунандаи 

амалкунии муътадили корхона ва ноилгардии ҳадафҳои он мебошад 

(саҳ. 12). Дар заминаи омӯзиш ва таҳқиқи моҳият, таркиб ва мундариҷаи 

назорат диссертант тарҳи консептуалии идоракуниро дар асоси вазифаи 

мазкури идоракунй таҳия намуда, таҳаввули рушди назоратро дар 

Тоҷикистон мавриди омӯзиш қарор додааст ва ҳадафу муҳтавои 

назоратро дар низоми идоракунии корхонаҳо аз нуқтаи назари олимони 
соҳа баррасй намудааст. Инчунин мавқеи назорат ва моҳияти назорати 

дохилиро дар низоми вазифаҳои умумии идоракунй равшан сохта, 

мафҳуми “назорати дохилӣ”-ро, ки олимон ва мутахассисони соҳа 

нуктаҳои назрати гуногун доранд, маънидод намудааст. (ҷадвали 1.2.1., 

саҳ. 33-34), инчунин таърифи муаллифии низоми назорати дохилиро аз 

нигоҳи дарки ҷанбаҳои муҳосибии он бисер хуб шарҳ додааст. (саҳ. 35). 

Ҳамзамон, муаллиф принсипҳои назорати дохилӣ ва алоқамандии онҳоро 

дар расми 1.2.2. (саҳ. 40) инъикос кардааст, ки риоя гардидани ин 

принсипҳо дар раванди фаъолият метавонад ба самаранокии субъектони 

фаъолияти хоҷагидорӣ таъсири мусбй расонад.

Дар боби дуввуми диссертатсия - «Таҳлили вазъи муосири ташки ли 

назорати дохилй дар корхонаҳои кишоварзӣ» - заминаҳои ташаккул ва 

рушди назорати дохилиро дар корхонаҳои кишоварзӣ тахлил намуда, 

аудита дохилиро ҳамчун методикаи таҳқиқи сифати маълумоти 

баҳисобгирӣ истифода кардааст ва самтҳои такмили назорати дохилиро 

дар низоми идоракунии корхонаҳои кишоварзй равшан сохтааст.

Унвонҷӯ дуру ст қайд мекунад, ки такмили низоми идоракунй чун 

омили муҳимтарини муборизаи рақибонаи субъектҳои иқтисодӣ дар 

бозор баромад менамояд ва маҳз аз ин сабаб зарурати татбиқи тарзҳои 

самараноки иҷрои вазифаҳои идоракунй, аз ҷумла роҳандозӣ намудани 

низоми самараноки назорати дохилй дар корхонаҳои кишоварзй ба миён 

омадааст (саҳ. 62). Дигар нишондиҳандаи эътимодбахш ин гузаронидани 

пурсиши мутахассисони зинаҳои мухталифи 20 адад корхонаҳои 

кишоварзии мебошад, ки тавссути он ҷиҳатҳои гуногуни фаъолияти 

корхонаҳои кишоварзй таҳқиқ карда шудаанд. Дар натиҷаи пурсиши 

гузаронидашуда, тавсиф дода шудааст, ки дар корхонаҳои кишоварзии 

ба таҳқиқ фарогирифташуда хадамот ё шуъбаи назорати дохилй ҳамчун 

воҳиди сохтории махсус дар корхонаҳои ватанй таъсис дода нашудаанд ё 

баъзе вазифаҳои он аз ҷониби дигар шуъбаҳо қисман роҳ монда мешавад 
(саҳ.64-65). Дар асоси омӯзиш ва тахдили таҷрибаи хориҷӣ ва санадҳои 
меъёрй панҷ унсури асосии назорати дохилй муайян карда шуда, 

моҳияти ҳар яки онҳо шарҳ дода шудааст (саҳ.67-70). Яке аз масоили 
асосие, ки дар ин боб аз тарафи муаллиф дида баромада шудааст - ин 
таъсири хавф ба идоракунии фаъолият ва нақшу мавқеи назорати дохилӣ 
дар паст намудан ё бартарафсозии хавфҳо мебошад. Аз он ҷумла, дар 

рисолаи илмӣ қайд карда шудааст, ки дар шароити мавҷуд будани хавф 

ва номуайяниҳо низоми назорати дохилии муносиб вазифаҳои 

идоракунии фаъолияти хоҷагидории корхонаҳои кишоварзиро воқеан 

иҷро карда метавонад ва танҳо нишондиҳандаҳои воқеии баҳисобгирии 

муҳосибӣ метавонанд гузаронидани санҷиши мутобиқ будани фаъолияти 

корхонаро ба қонунгузории амалкунанда таъмин намоянд (саҳ.73-74).

Инчунин, ба хотири таҳқиқи амиқии санҷишҳои 

гузаронидашаванда, пуррагии бо санҷиш фарогирии ҳама ҷиҳатҳои 

фаъолияти молиявӣ-хоҷагидории корхонаҳо санадҳои 8 адад ревизияҳо, 

ки аз ҷониби шуъбаи аудита дохилии Вазорати кишоварзии Ҷумҳурии 

Тоҷикистон дар давраи солҳои 2017-2021 гузаронида шудаанд, ба таври 

интихобй таҳқиқ ва тахдил карда шуда, нишон дода шудааст, ки диққати 

камтарин дар рафти гузаронидани ревизияҳо ба чунин масъалаҳо дода 

мешавад: дурустии бунёдгардӣ ва харҷкунии сармояи захиравӣ, дигар 

захираҳо ва натиҷаҳои молиявӣ; иҷрои нақшаҳои маблағгузориҳои 

асосӣ, истеҳсол ва фурӯши маҳсулот; мавҷудият ва ҳаракати ҳайвонот; 

истифодабарӣ ва хдфзи воситаҳои асосӣ ва гардон. Сатҳ ва динамикаи 

нишондиҳанадаҳои кори назоратӣ-ревизиониро таҳқиқ намуда, зоҳир 

карда шудааст, ки дар солҳои охир дар корхонаҳои кишоварзӣ 

пастшавии ҳиссаи ревизияҳои маҷмуӣ ба назар мерасад, шумораи 

санҷишҳои мавзуӣ ба қадри назаррас кам шудаанд, андозаҳои хароҷоти 

ғайриқонунй, камбудиҳо ва тасарруфи воситаҳои пулӣ ва захираҳои 

моддӣ низ паст мешаванд (саҳ. 83-86).

Қайд карда шудааст, ки маълумоти баҳисобгирии муҳосибӣ дар, 

бораи гардиши манфӣ ва мусбати воситаҳои пулӣ дар давраи ҳисоботӣ

аз фаъолияти амалиётй, молиявй ва сармоягузории корхона имкон 

медиҳад, ки бо муқоисаи ҳаҷми онҳо сифати идоракунии молиявй 

муайян карда шавад. Аз ин рӯ, сарчашмаҳои иттилоотӣ ва расмиёти 

аудити дохилии воситаҳо ва ҳуҷҷатҳои пулӣ, қарзҳои дарозмуҳлат ва 

кутоҳмуддат, ҳисоббаробаркунӣ, ухдадориҳои дарозмуддат ва ҷорӣ, 

дороиҳои дарозмуддати моддӣ ва дороиҳои биологӣ, баҳисобгирии 

хароҷот, баҳисобгирии даромадҳо, сармоя ва уҳдадориҳо мавриди 

омӯзиш, таҳлил ва баррасӣ қарор дода шудаанд (саҳ.93-103).

Дар боби мазкур, инчунин самтҳои такмили назорати дохилӣ дар 

низоми идоракунии корхонаҳои кишоварзӣ муайян ва асоснок карда 

шудаанд. Аз ҷумла, тавре муаллиф зикр менамояд дар мамлакат 

муҳосибони корхонаҳои кишоварзӣ то ҳол аҳамияти ба гузариши низоми 

баҳисобгирии муҳосибӣ ба стандартҳои байналмилалиро дарк 

накардаанд, аз ин рӯ пешниҳод намудаст, ки дар корхонаҳои кишоварзӣ 

баландбардории тахассуси кормандони хадамоти баҳисобгирӣ ва 

назорати молиявй ба таври мунтазам ба роҳ монда шавад ва ҳангоми 

таъсиси низомҳои назоратии чандир масъалаи дар асоси озмун интихоб 

кардани кормандон бояд ба роҳ монда шавад, инчунин ба сифатхои 

кории шахсони довталаби ишғоли ин ё он вазифа дар сохтори назорат 

бояд диққати аввалиндараҷа дод. (саҳ. 108).

Дар боби сеюм - «Самтҳои такмили методикаи ташкили назорати 

дохилй дар корхонаҳои кишоварзӣ» равандҳои такмили методикаи 

назорати дохилй дар низоми идоракунии корхонаҳои кишоварзй 

баррасй гардида, амсилаи иттилоотии он таҳия карда шуда, инчунин 

рушди буҷетикунонӣ ва ҳисобкунию арзёбии самаранокии низоми 

назорати дохилй дар корхонаҳои кишоварзй ҳамчун самтҳои такмили 

ташкили назорати дохилй асоснок карда шудааанд.

Дар асоси таҳқиқот ва арзёбии таҷрибаи хориҷии ташаккул ва. 

рушди методологияи назорати дохилй ҳадафҳои таҳияи низоми назорати 

дохилии муносиб ва самаранок муайян карда шуда, таъкид карда 

шудааст, ки нақши назорати дохилӣ аз нуктаи назари таносуби вазифаҳо 

ва ҳам тобеият дар низоми идоракунии корхона дигар мешавад. Ин 

дигаргуниҳо аз ҷумла, бо таъсири ғояҳои нави хавф ва амалияи 

менеҷменти ба хавф нигаронидашуда (хавф-менеҷмент, risk management) 
ба миён меоянд. Муаллиф, дар ин ҷо ба амсилаю тавсияҳои ташкили 

назорати дохилии мамлакатҳои гуногун такя карда, дар бунёди хадамоти 
назорати дохилӣ ба равиши ҳамгиро бартарият додааст ва самаранокии 

нокифояи низомҳои назорати дохилиро дар корхонаҳои кишоварзии 

Ҷумҳурии Тоҷикистон аз сатҳи пасти ташкили раванди таъминоти 

иттилоотии онҳо вобаста дониста, барои ҳалли мушкилоти мазкур, 

корбурди равиши бонизомро ки амсилаи робитаҳои иттилоотии он ба 

тобеияти низомҳо ва зернизомҳои алоҳида дар низоми идоракунии 

корхона асос меёбад, пешниҳод кардааст (саҳ. 130-131). Тарзҳои ташкили 
унсурҳои низоми назорати дохилӣ ва буҷетикунониро ҳамчун воситаи 

муҳими низоми назорати дохилй арзёбй намуда, муаллиф бар он назар 

аст, ки бо ёрии буҷетикунонй метавон асоснокӣ ва аниқии супоришҳои 

ба иҷрокунандагон расонидашуда ва ҳам иҷроиши онҳоро назорат ва 

баҳодиҳӣ кард (саҳ. 143). Нақш, аҳамият ва мақсади буҷетикунониро дар 

низоми баҳисобгирй ва идоракунй баррасй намуда, вазифаю принсипҳои 

буҷетикунониро дар доираи ҳадафҳои назорати дохилии корхонаҳои 

кишоварзӣ муайян ва пешниҳод кардааст (саҳ. 144). Дар заминаи таҳқиқ 

ва таҳлилу омӯзиши масоили буҷетикунонӣ, муаллиф амсилаи сохтори 

ташкили назорати дохилиро барои ҶДММ «50-солагии Октябр»-и ш. 
Ҳисор таҳия ва пешниҳод намудааст, ки фарогири тавсияҳои методй 
мебошад(саҳ. 155).

Инчунин, вобаста ба ҳисобкунӣ ва арзёбии самаранокии низоми 

назорати дохилй дар корхонаҳои кишоварзй муаллиф тавонистааст 

асоснок созад, ки ҳангоми гузаронидани аудита дохилй тамоми унсурҳои 

ташкилдиҳандаи низоми назорати дохилй арзёбй карда мешаванд. Аз он 

ҷумла, истифодабарии амсилаи COSO, меъёру нишондиҳандаҳои СБАД 

1300 ва СБ АД 2100 аз тарафи муаллиф афзалиятнок шуморида шудаанд, 
ки дар заминай онҳо ҳолати воқеии самаранокии низоми назорати 

дохилй дар ҶДММ «50-солагии Октябр» мавриди таҳлил ва арзёбй 

қарор гирифта, натиҷагирй карда шудааст (саҳ.166).

Дар қисмати натиҷаҳои асосии илмии диссертатсия асосан 

аҳамияти илмӣ ва назариявӣ-амалии таҳқиқоти гузаронидашуда дарҷ 

ёфтаанд (саҳ. 178-180).

Дар қисмати тавсияҳо оид ба истифодаи амалии натиҷаҳо бошад 

хулосаҳои назариявӣ ва тавсияҳои амалӣ пешниҳод шудаанд (саҳ. 181- 

182).

Феҳристи адабиёти истифодашуда дар саҳифаҳои 183-204 оварда 

шуда, интишороти унвонҷӯ низ аз рӯйи мавзуи диссертатсионй оварда 

шудааст (саҳ. 205-207).

Аҳамияти илмй, амалӣ, иқтисодй ва иҷтимоии натиҷаҳои диссертатсия бо 

нишон додани тавсияҳо оид ба истифодаи онҳо

Аҳамияти илмию назариявии таҳқиқот дар он ифода меёбад, ки баъзе 

муқаррароти диссертатсия дар самти таҳияи санадҳои меъёрӣ-ҳуқуқӣ, 

барнома ва стратегияҳо ҷиҳати ташкили низоми назорати дохилй дар бахши 

кишоварзӣ истифода гарданд. Ҳамзамон, муқаррарот ва тавсияҳои дар 

диссертатсия овардашуда, на танҳо дар ҷараёни таълим инчунин аз 

ҷониби соҳибмулкон ва маъмурияти корхонаҳои кишоварзй барои 

ташкили низоми назорати дохилй бо мақсади таъмини ҳадафҳои 

стратеги ва тактикии корхонаҳои кишоварзй мавриди истифода қарор 

гиранд.

Мавриди зикр аст, ки пешниҳод ва тавсияҳои диссертант дар самти 

рушди низоми назорати дохилии корхонаҳои кишоварзии Ҷумҳурии 

Тоҷикистон метавонанд асоснокй ва такмили баҳисобгирии 

идоракуниро дар корхонаҳои ин соҳа таъмин намоянд. Дар диссертатсия 
равандҳо, самтҳо, роҳу восита ва усулҳои таъмини рушди низоми 
назорати дохилй дар раванди идоракунии фаъолияти корхонаҳои 

кишоварзӣ асоснок ва исбот карда шудаанд, ки онҳоро дар соҳаи илм ва 

ҳам дар амалия метавон истифода намуд.
Нашри натиҷаҳои диссертатсия дар маҷаллаҳои тақризшавандаи 

илмӣ

Автореферат ва корҳои аз чоп баровардаи муаллиф дар худ 
таркибу мундариҷаи асосии диссертатсия ва навоварии илмии онро 
ифода менамоянд. Кори диссертатсионӣ сохтори мантиқан мукаммал 
дошта, натиҷаҳои бадастовардаи муаллиф арзиши илмӣ доранд, ки 
асосҳои назариявию амалии рушди низоми назорати дохилиро дар 

раванди идоракунии фаъолияти корхонаҳои кишоварзӣ такмил 

медиҳанд. Автореферат муҳтавои асосии таҳқиқоти диссертатсиониро 

инъикос намуда, дар он натиҷаҳои асосии ба ҳимоя пешниҳодшуда 

ифода гардидааст. Дар асоси таҳқиқот ва натиҷаи кори диссертатсия, 

муаллиф дар маҷмӯъ 17 мақолаҳои илмй бо ҳаҷми умумии 6,4 ҷузъи чопӣ 

(аз ҷумла 5,6 ҷузъи чопӣ аз муаллиф), аз он ҷумла 6 мақола дар 

маҷаллаҳои тақризшавандаи КОА-и назди Президента Ҷумҳурии 

Тоҷикистон ба нашр расонидааст.

Мутобиқати барасмиятдарории диссертатсия ба талаботи Комиссияи 

олии аттестатсионии назди Президента Чумҳурии Тоҷикистон

Диссертатсияи Ҳукматов Д.Ҷ. ба талаботи бандҳои Тартиби до дани 

дараҷаи илмӣ (қарори Ҳукумати Ҷумҳурии Тоҷикистон аз 30 июни соли 

2021 №267) ҷавобгӯй мебошад. Муқаддима, мубрамии мавзуи таҳқиқот, 

дараҷаи таҳқиқоти мавзуи илмӣ, робитаи таҳқиқот бо барномаҳо 

(лоиҳаҳо) ва мавзуъҳои илмӣ, мақсади таҳқиқот, вазифаҳои таҳқиқот, 

объекта таҳқиқот, мавзуи таҳқиқот, навгониҳои илмии таҳқиқот, 

аҳаммияти назариявӣ ва амалии таҳқиқот, нуқтаҳои ба ҳимоя 

пешниҳодшаванда, дараҷаи эътимоднокии натиҷаҳо, мутобикати 

диссертатсия ба шиносномаи ихтисоси илмӣ, саҳми шахсии довталаби 

дараҷаи илмӣ дар таҳқиқот, интишорот аз рӯйи мавзуи диссертатсия, 

сохтор ва ҳаҷми диссертатсия ба таври мукаммал моҳияти 

диссертатсияро дар бар гирифта, асосҳои илмй ва амалии онро дар сатҳи 

зарурй инъикос менамоянд

Эрод дойр ба диссертатсия:

1. Дар қисмати назариявии рисолаи илмй вобастагии доираи 
назорати дохилӣ аз ҳаҷми корхонаҳои кишоварзӣ шарҳу тавсиф дода 
нашудааст. Ба мақсад мувофиқ мешуд, агар муаллиф дар вобастагӣ аз 
ҳаҷми корхонаҳо (хурд, миёна ва бузург) маҳдудият ва тавсеаи доираи 
назорати дохилиро асоснок мекард ва моҳияти онро равшан месохт.

2. Аз тарафи муаллиф дуруст қайд карда шудааст, ки ба сифати 

стратегияи появии рушди корхонаҳои кишоварзӣ метавон стратегиям 

пешоҳангӣ дар асоси хароҷотро истифода бурд, ки моҳияти он дар 

ноилгардии бартариҳои рақибона аз ҳисоби хароҷоти ками намудҳои 

алоҳидаи маҳсулот ва мувофиқан арзиши аслии нисбатан паст дар 

муқоиса бо рақибон ифода меёбад. Аммо, шарҳ дода нашудааст, ки 

стратегияи мазкур бо назорати дохилии корхонаҳои кишоварзӣ чӣ рабт 

дошта метавонад.

3. Дар асоси таҳқиқоти гузаронидашуда ва пурсишҳои кормандони 

хадамоти муҳосибии корхонаҳои кишоварзӣ, муаллиф натиҷагирӣ 

кардаанд, ки аксари муҳосибон дар бораи баҳисобгирии идоракунӣ ва 

низоми назорати дохилӣ тасаввурот надоранд, ки ин ҳолат 

нигаронкунанда аст. Чунин хулосабарорӣ, зарурияти ташкили курсҳои 
омӯзишии пешбурди назорати дохилӣ ва баҳисобгирии идоракуниро 

барои субъектони идоракунии корхонаҳои кишоварзӣ пеш меорад, ки аз 
тарафи муаллиф дар ягон ҷои кори илмӣ таъкид нагардидааст.

4. Новобаста аз он, ки боби дуюм «Таҳлили вазъи муосири 
ташкили назорати дохилӣ дар корхонаҳои кишоварзӣ» унвон 

гирифтааст, аммо таҳлилҳо кам ба чашм мерасанд. Беҳтар мебуд, агар 
муаллиф вазъи низоми назорати дохилии якчанд корхонаҳои 
кишоварзиро таҳлил, муқоиса ва натиҷагирӣ карда, тавофути пешрафту 

тараққиёти корхонаҳои амаликунандаи назорати дохилиро аз дигар

корхонахои соҳа, ки дар ин самт заифанд, зохир месохт.

Маврид ба зикр аст, ки эродхои ҷойдошта хусусияти тавсиявй 

доранд ва ба сатхи илмй-назариявй ва амалии тахкиқоти диссертатсионй 

халал ворид намекунад.

Дар маҷмуъ, рисолаи диссертатсионй тахкиқоти мукаммали илмй 

ва мустақилонаи унвонҷӯ буда, ба яке аз масъалахои муҳимми илми 

бахисобгирии мухосибй, такомули низоми назорати дохилй дар 

корхонахои кишоварзй бахшида шудааст.

Хулосаи ҷамъбасти

Дар умум, диссертатсияи Ҳукматов Давлатҷон Ҷамшедович ба 

талаботи муқаррарнамудаи бандҳои 31, 33, 34, 35 “Тартиби до дани 

дараҷаҳои илмй” (қарори Ҳукумати Ҷумҳурии Тоҷикистон аз 30 июни 

соли 2021, № 267) ҷавобгӯй буда, муаллифи он барои ноил гаштан ба 

дараҷаи илмии номзади илмхои иқтисодӣ аз рӯйи ихтисоси 08.00.08 - 

Бахисобгирии муҳосибӣ ва аудит сазовор мебошад.

Муқарризи расмй:
номзади илмхои иктисодй, 
мутахассис оид ба пардохти 
Лоиҳаи дуюми мукаммалгардонии //' '/ / 
идоракунии молияи давлатй Шамсиддинов М.М.

Имзои Шамсиддинов М.М
Ҳамоҳангсози лоиҳа Нозимзода И.М.

Суроға: 734025, Ҷумҳурии Тоҷикистон, шаҳри Душанбе, кучаи Шероз-35
Тел: (+992) 939-70-30-92
E-mail: miz_rob@mail.ru

